
			XEDAPEN OROKORRAK

			SEGURTASUN SAILA

			5423

			HUTS-ZUZENKETA, honako agindu honena: Agindua, 2023ko abenduaren 5ekoa, Jaurlaritzako lehenengo lehendakariorde eta Segurtasuneko sailburuarena, joko-makinen eskakizunak eta ezaugarri teknikoak, interkonexio-baldintzak eta kontrolatzeko eta ikuskatzeko behar diren sistemak arautzen dituena.

			Euskal Herriko Agintaritzaren Aldizkaria arautzen duen abenduaren 23ko 217/2008 Dekretuaren 18.2.b) artikuluan xedatzen denez, argitaratzeko bidalitako testuan dauden hutsak edo omisioak Jaurlaritzaren Idazkaritzako eta Legebiltzarrarekiko Harremanetarako Zuzendaritzak zuzenduko ditu, baldin eta nabarmenak badira, dokumentuen esanahia aldatzen ez badute, eta nahasbiderik ez sortzeko komeni bada. Zuzenketa egiteko eskaria testua argitaratzeko agindua eman duen organoak egingo du.

			Horrelako hutsak aurkitu dira Jaurlaritzako lehengo lehendakariorde eta Segurtasuneko sailburuaren 2023ko abenduaren 5eko Aginduaren argitalpenean (2023ko abenduaren 22ko Euskal Herriko Agintaritzaren Aldizkaria, 243. zk.). Agindu horren bidez, joko-makinen eskakizunak eta ezaugarri teknikoak, interkonexio-baldintzak eta kontrolatzeko eta ikuskatzeko behar diren sistemak arautzen dira. Hori dela eta, dagokion zuzenketa egiten da hemen:

			Euskarazko argitalpenaren 2023/5683 (30/5) orrialdean, 6. artikuluan –«BH+» motako makinak homologatzeko eskakizun espezifikoak–,

			hau dio:

			«d) Makina bakoitzak egindako apustu guztien % 70 itzuli beharko du gutxienez. Ehuneko hori ondoz ondoko 100.000 partidako serie guztietan lortu beharko da, gehienez ere»

			Baina hau esan behar du:

			«d) Makina bakoitzak egindako apustu guztien % 80 itzuli beharko du gutxienez. Ehuneko hori ondoz ondoko 100.000 partidako serie guztietan lortu beharko da, gehienez ere.»

